წვრთნელთა აღრიცხვისა და ლიცენზირების დებულება
საქართველოს ჭადრაკის ფედერაცია
მწვრთნელთა აღრიცხვისა და ლიცენზირების დებულება
საქართველოს ჭადრაკის ფედერაციის გამგეობის 2009 წლის 19 მაისის # 3 სხდომის მიერ
I. მიზანი და ამოცანები 

საქართველოში ჭადრაკის მწვრთნელთა კორპუსის აღრიცხვიანობის მოწესრიგება, ლიცენზირების მეშვეობით შესაბამისი კატეგორიების მინიჭება მათი პროფესიონალური დონის განსაზღვრა; მწვრთნელთა საქმიანობის უკეთ კოორდინირება და ზრუნვა მათი კვალიფიკაციის ამაღლებაზე.

II. აღრიცხვიანობა და ლიცენზირების ჩატარებაზე პასუხისმგებლობა
მწვრთნელთა აღრიცხვიანობასა და მათ ლიცენზირებასთან დაკავშირებულ მთელ საქმიანობას ხელმძრვანელობს საქართველოს ჭადრაკის ფედერაციის გამგეობა, რომელიც უფლებამოსილია ეს მოვალეობა მთლიანად ან ნაწილობრივ დააკისროს ფედერაციის მწვრნელთა საბჭოს.

III. ლიცენზიათა კატეგორიები
1.უმაღლესი კატეგორია (PRO) ავტომატურად ენიჭებათ პირებს, რომლებსაც უკვე აქვთ საქართველოს დამსახურებული მწვრთნელის წოდება. მწვრთნელებს, რომლებმაც აღზარდეს ევროპის ან მსოფლიოს ორი ასაკობრივი ჩემპიონი, ან 1 ჩემპიონი და ორი პრიზიორი ხუთი წლის განმავლობაში.

განსაკუთრებულ შემთხვევაში, სათანადო არგუმენტზე დაყრდნობით, უმაღლესი კატეგორიის (PRO) მწვრთნელის სტატუსი გამონაკლისის სახით შეიძლება მიანიჭოს საქართველოს ჭადრაკის ფედერაციის გამგეობამ.

2. A კატეგორია შეიძლება მიენიჭოთ:

– საერთაშორისო დიდოსტატებს, რომლებსაც აქვთ სამწვრთნელო პრაქტიკა არანაკლებ სამი წელი მაინც.

პირებს, რომლებმაც ასაკობრივ ჯგუფში აღზარდეს მსოფლიოს და ევროპის ჩემპიონები ან ამ ჩემპიონატების ორი პრიზიორი და აქვთ სამწვრთნელო საქმიანობის ხუთი წლის სტაჟი მაინც.

ვ.ქარსელაძის მემორიალში მათმა მოსწავლეების გუნდმა ორჯერ მაინც დაიკავა პირველი ადგილი.

3. B კატეგორია შეიძლება მიენიჭოთ:

საერთაშორისო და FIDE–ს ოსტატებს ჭადრაკში, რომლებსაც აქვთ სამწვრთნელო საქმიანობის სამი წლის სტაჟი მაინც. 

პირებს, რომლებმაც აღზარდეს ასაკობრივ ჯგუფში საქართველოს ჩემპიონი ან სამი პრიზიორი და აქვთ სამწვრთნელო საქმიანობის არანაკლებ ხუთი წლის სტაჟი.

4. C კატეგორია შეიძლება მიენიჭოთ:

ეროვნულ ოსტატებს ან რომელიმე საჭადრაკო წოდების მქონე პირებს, რომლებიც სამწვრთნელო საქმიანობას ეწევიან ორი წლის მანძილზე მაინც და რომელთა მოსწავლეები 2 წლის მანძილზე მაინც მონაწილეობენ ოფიციალურ საჭადრაკო ტურნირებში.

მწვრთნელებს მისი აღზრდილი მოჭადრაკის შედეგი ჩაეთვლებათ იმ შემთხვევაში თუ ისინი მათ ერთ წელზე მეტი ხნის განმავლობაში ავარჯიშებდნენ ან თუ მოჭადრაკემ შესაბამის შედეგს მიღწია ამ მწვრთნელიდან გადასვლის 2 წლის მანძილზე.

IV. ლიცენზირების ჩატარების წესი
ლიცენზირება მოხდება ტესტირების წესით, რომელიც მოიცავს, როგორც ჭადრაკის პრაქტიკისა და თეორიის,ისე პედაგოგიკისა და ფსიქოლოგიის საკითხებს.ტესტების შედგენისას დაცული უნდა იქნეს კატეგორიებისადმი დიფერენცირებული მიდგომის პრინციპი. ტესტირების შედგენაზე და კონფიდენციალურობის დაცვაზე პასუხისმგებელია ჭადრაკის ფედერაციის მწვრთნელთა საბჭო.

ნებისმიერი კატეგორიის მისანიჭებელი ტესტირების პაკეტი უნდა შეადგენდეს არანაკლებ (30,40,50) შეკითხვას. კატეგორიის მისანიჭებლად საჭიროა სწორი პასუხი გაეცეს ტესტების საერთო რაოდენობის არანაკლებ 70 პროცენტს.

კატeგორიების მისანიჭებელ ტესტირებათა დაწყებამდე არაუგვიანეს 30 დღით ადრე ფედერაციის მწვრთნელთა საბჭო კონსულტაციებითა და სემინარების ჩატარებით ხელს შეუწყობს მწვრთნელებს ლიცენზირებისათვის უკეთ მომზადებას.

ლიცენზიის მისაღებად პირი წერილობით მიმართავს საქართველოს ჭადრაკის ფედერაციის ხელმძღვანელობას, რომელშიც დასაბუთებულია განმცხადებლის თხოვნის შესაბამისობა ამ დებულების მოთხოვნებთან.

ლიცენზიის მისაღებად განცხადებასთან ერთად ფედერაციაში შეტანილ უნდა იქნეს მოსაკრებელი: 30 ლარი.

შესაბამისი ტესტირების გავლა სავალდებულოა ყველა განმცხადებლისთვის.

ლიცენზიის მინიჭება ხდება თანმიმდევრობის პრინციპის დაცვით. ამასთანავე განსაკუთრებულ შემთხვევაში მწვრნელთა საბჭოს წარდგინებით ფედერაციის გამგეობას შეუძლია მიანიჭოს კატეგორია თანმიმდევრობის პრინციპის დაცვის გარეშე.

მომავალში ფედერაციის გამგეობის მიერ სპორტის უფლებამოსილი სახელმწიფო სტრუქტურის წინაშე საქართველოს დამსახურებული მწვრთნელის წოდებისმისანიჭებლად გაუწევს რეკომენდაციას ჭადრაკში მომუშავე იმ მწვრთნელს, რომელსაც აქვს უმაღლესი (PRO) კატეგორია.

ჭადრაკის ფედერაციის ფინანსურ შესაძლებლობათა კვალობაზე გამგეობის გადაწყვეტილებით უმაღლესი (PRO) და A კატეგორიის მწვრთნელს წახალისების მიზნით პერიოდულად შეიძლება გაეწიოთ ერთჯერადი მატერიალური დახმარება ან დაენიშნოს დანამატი შრომის ანაზღაურებაზე.

სალიცენზიო კომისიის (მწვრთნელთა საბჭოს) სხდომა ფორმირდება სათანადო ოქმით. ლიცენზიამინიჭებულ პირს ფედერაციის პრეზიდენტისა და სალიცენზიო კომისიის (მწვრთნელთა საბჭოს) თავმჯდომარის ხელმოწერით გადაეცემა შესაბამისი მოწმობა.

